
A
zәrbaycan modern islahatlar mәr -
hәlәsini yaşayan bir ölkәdir vә
ölkәnin qanunvericilik sistemindә
dә cәmiyyәtin ümumi inkişaf

proses lәrindәn irәli gәlәn yenilәşmә, tәkmil lәş -
mә tendensiyası davam edir, müasir dövrün
tәlәblәri ilә sәslәşәn, ayrı-ayrı sosial mәsәlәlәrin
hәllindә yeni hüquqi imkanlar yaradan qanunlar
qәbul olunur. Dünyada yüksәk demokratik vә
huma nitar dәyәrlәri tәbliğ edәn mötәbәr bey -
nәlxalq tәşkilatlarla sәmәrәli әmәkdaşlıq hәyata
keçirilir, insan hüquq vә azadlıqları, hәmçinin
insanların sosial müdafiәsi sahәsindә milli qa -
nunvericilik bazası davamlı beynәlxalq әmәk -

daşlıq şәraitin dә, mütәrәqqi beynәlxalq tәcrübә
öyrәnilmәklә, dünyәvi dәyәrlәrә uyğun olaraq
daim tәk millәşdirilir.

Azәrbaycan Respublikası BMT-nin dünyada
sosial hüquqları tәbliğ edәn әsas beynәlxalq
sәnәdlәrini, habelә Beynәlxalq Əmәk Tәş kila -
tının 56 Konvensiyasını, o cümlәdәn, әmәk
hüquqları sahәsindә 8 fundamental konv en si -
yasını, Avropa Şurasının Dәyişdirilmiş Avropa
Sosial Xartiyasını ratifikasiya etmişdir.

13 dekabr 2006-cı il tarixindә BMT-nin Baş
Mәclisi tәrәfindәn “Əlillәrin hüquqları haq -
qında” Konvensiyanın qәbul olunması ilә әlilliyi
olan şәxslәrin hәyatında yeni dönәm forma -

AZƏRBAYCANDA ƏLİLLİYİ OLAN ŞƏXSLƏR ÜÇÜN
TƏHSİLİN ƏLÇATANLIĞI SAHƏSİNDƏ MÖVCUD

VƏZİYYƏT VƏ ƏSAS PROBLEMLƏR

Vüqar Hәsәnov,
Azәrbaycan Respublikası Əmәk vә Əhalinin Sosial Müdafiәsi Nazirliyinin 

Əmәk vә Sosial Problemlәr üzrә Elmi-Tәdqiqat vә Tәdris Mәrkәzinin direktoru
E-mail: v.hasanov@gmail.com

UOT: 316.33; 316.27 

Xülasә. Mәqalәdә Azәrbaycanda әlilliyi olan şәxslәrin tәhsil hüquqlarının hәyata keçirilmәsi
sahәsindә hüquqi bazaya vә әlilliyi olan şәxslәrin tәhsilinin tәşkili formalarına nәzәr salınmış, bu
sahәdә beynәlxalq tәcrübә araşdırılmış, mövcud olan әsas problemlәr aşkarlanmış vә bu
problemlәrin aradan qaldırılması baxımından tәkliflәr verilmişdir.

Açar sözlәr: әlilliyi olan şәxslәr, inklüziya, sosial infrastruktur, әlilliyi olan şәxslәr üçün mü -
yәssәrlik, inteqrasiyalı tәhsil, inklüziv tәhsil.
Key words: persons with disabilities, inclusion, social infrastructure, accessibility for people with
disabilities, integrated education, inclusive education.
Ключевые слова: люди с инвалидностью,инклюзия, социальная инфраструктура, дос туп -
ность для людей с инвалидностью, интегрированное образование, инклюзивное обра зо -
вание.

Peşә tәhsili vә insan kapitalı. Cild 1, №3, 2018 s.82-87



83

laşmağa başladı. Qeyd etmәk lazımdır ki, bu
Konvensiya dünyada әlillik anlayışını köklü
şәkildә dәyişib vә bununla әlaqәli olaraq, әlilliyә
olan yanaşmada tibbi modeldәn sosial modelә
keçidi tәklif edib [1].

Əlilliyi olan şәxslәrin sosial müdafiәsi, tibbi,
sosial vә peşә reabilitasiyası sahәsindә dövlәt
siyasәtinin formalaşdırılması vә hәyata keçiril -
mәsi, әlilliyi olan insanların cәmiyyәtә inteq -
rasiyasını gerçәklәşdirә bilәcәk proqramların vә
sosial layihәlәrin, onların sosial müdafiәsinә dair
normativ-hüquqi sәnәdlәrin, tәlimati-metodiki
göstәrişlәrin hazırlanması, bu kateqoriyadan olan
şәxslәrin ictimai hәyatın bütün sahәlәrindә
iştirakına şәrait yaradılması, onların öz fәrdi
maraq vә qabiliyyәtlәrinә uyğun dolğun hәyat
sürmәsi üçün mühüm sosial adaptasiya tәd -
birlәrinin reallaşdırılması, ictimai tәşkilatlarla
qarşılıqlı işin tәşkili sosial siyasәtin әsas priori -
tetlәrinә daxil edilmişdir.

1. Azәrbaycanda әlilliyi olan şәxslәrin
tәhsili sahәsindә hüquqi baza

Azәrbaycan Respublikasının Konstitusiyasına
әsasәn, hәr bir vәtәndaş tәhsil almaq hüququna
malikdir [2]. Ölkәmiz 2008-ci ildә BMT-nin Baş
Mәclisi tәrәfindәn qәbul edilmiş “Əlillәrin
hüquqları haqqında” Konvensiyaya qoşulmaqla
öz üzәrinә mühüm öhdәliklәr götürmüşdür.
Birlәşmiş Millәtlәr Tәşkilatının “Əlillәrin
hüquqları haqqında” Konvensiyasının 24-cü
maddәsinә әsasәn, iştirakçı dövlәtlәr әlilliyi olan
şәxslәrin tәhsil hüququnu tanıyırlar. İştirakçı
dövlәtlәr, o cümlәdәn, Azәrbaycan Respublikası
әlilliyi olan şәxslәrin ümumi ali tәhsilә, peşәkar
tәdris prosesinә, böyüklәr üçün tәhsilә vә bütün
ömürboyu tәlimә heç bir diskriminasiya olmadan
digәr şәxslәrlә birlikdә cәlb olunmasını tәmin
etmәlidir. Bu mәqsәdlә iştirakçı dövlәtlәr әlilliyi
olan şәxslәrә lazımi vәsaitlәrin tәqdim olun -
masının da qayğısına qalmalıdır [1]. 

Qeyd edilmәlidir ki, 5 iyun 2001-ci il tarixdә
“Sağlamlıq imkanları mәhdud şәxslәrin tәhsili
(xüsusi tәhsil) haqqında” Azәrbaycan Respub -
likasının Qanunu qәbul edilmişdir. Bu Qanun
sağlamlıq imkanları mәhdud şәxslәrin tәhsili
sahәsindә yaranan münasibәtlәri tәnzimlәyir,
xüsusi tәhsilin tәşkilati-hüquqi vә iqtisadi әsas -
larını müәyyәn edir [3].

Azәrbaycan Respublikası Prezidentinin 24

oktyabr 2013-cü il tarixli Sәrәncamı ilә tәsdiq
edilmiş “Azәrbaycan Respublikasında tәhsilin
inkişafı üzrә Dövlәt Strategiyası”na vә 19 yanvar
2015-ci il tarixli Sәrәncamı ilә tәsdiq edilmiş
“Azәrbaycan Respublikasında tәhsilin inkişafı
üzrә Dövlәt Strategiyası”nın hәyata keçirilmәsi
ilә bağlı Fәaliyyәt Planına әsasәn, xüsusi qayğıya
ehtiyacı olan uşaqlar üçün inkişaf vә inklüziv
tәlim proqramlarının hazırlanması, xüsusi
qayğıya ehtiyacı olan uşaqların tәhsili vә sosial
adap tasiyası üçün imkanların tәmin edilmәsi
mәqsәdi ilә optimal inklüziv tәhsil modellәrinin
tәtbiq edilmәsi, mәktәbәqәdәr vә ümumtәhsil
müәs sisәlәri tәhsilverәnlәrinin inklüziv tәhsil
üzrә mәqsәdli әlavә tәhsilinin tәmin edilmәsi
kimi әsas strateji hәdәflәr vә tәdbirlәr nәzәrdә tu -
tulmuşdur [4, 5].

Azәrbaycanda әlilliyi olan şәxslәrin sosial
müdafiәsi sistemi 1992-ci ildә qәbul edilmiş
“Əlilliyin vә uşaqların sağlamlıq imkanları mәh -
dudluğunun qarşısının alınması, әlillәrin vә
sağlamlıq imkanları mәhdud uşaqların reabili -
tasiyası vә sosial müdafiәsi haqqında” Azәr -
baycan Respublikasının Qanunu ilә tәnzim lәnir
[6]. “Əlillәrin hüquqları haqqında” Kon ven -
siyada olan müddәaların hәyata keçirilmәsi
mәqsәdi ilә Azәrbaycan Respublikasının Əmәk
vә Əhalinin Sosial Müdafiәsi Nazirliyi tәrә -
findәn “Əlilliyi olan şәxslәrin hüquqları haq -
qında” yeni Qanun layihәsi hazırlanmışdır. La -
yihәdә әlilliyi olan şәxslәr barәsindә dövlәt
siyasәtinin әsas prinsiplәri, onlarla bağlı dövlәt
tәminatları, әlilliyi olan şәxslәr üçün müyәs -
sәrlik, onların tәhsili vә peşә hazırlığındakı mü -
yәssәrlik, әlilliyin qarşısının alınması, әlilliyi
olan şәxslәrin abilitasiyası vә reabilitasiyası,
әlilliyi olan şәxslәrin mәşğulluğunun tәmin
edilmәsi vә sosial tәminatları kimi mәsәlәlәr öz
әksini tapmışdır. 

Yeni Qanun layihәsinin 19-cu maddәsindә
müvafiq icra hakimiyyәti orqanları tәrәfindәn
әlilliyi olan şәxslәrin ayrı-seçkiliyә yol veril -
mәdәn vә digәrlәri ilә eyni әsaslarla mәktә -
bәqәdәr, ümumi, ilk peşә-iхtisas, orta iхtisas, ali
tәhsil alması üçün lazımi şәraitin yaradılmasını,
әlilliyi olan şәxslәrin tәhsil vә peşә hazırlığı üçün
zәruri olan tәdris vә әyani vәsait, texniki
lәvazimatla, o cümlәdәn, fәrdi tәlәbatı nәzәrә
alan vasitәlәrlә dövlәt hesabına tәmin edilmәsi

mәsәlәlәri qeyd edilmişdir. Bununla yanaşı,
Azәrbaycan Respublikasının Əmәk vә Əhalinin
Sosial Müdafiәsi Nazirliyi tәrәfindәn “Əlilliyi
olan şәxslәrin hüquqlarının müdafiәsinә dair
Milli Fәaliyyәt Proqramı”nın layihәsi dә
hazırlanmışdır. Bu Proqramın Tәdbirlәr Planında
bir neçә әsas fәaliyyәt istiqamәti müәyyәn
edilmişdir ki, onlardan da biri kimi әlilliyi olan
şәxslәrin vә sağlamlıq imkanları mәhdud
uşaqların tәhsilinin vә peşәyönümünün yaxşı -
laşdırılması mәsәlәsi xüsusi әhәmiyyәt kәsb edir.
“Əlilliyi olan şәxslәrin hüquqları haqqında” yeni
Qanun layihәsi vә “Əlilliyi olan şәxslәrin
hüquqlarının müdafiәsinә dair Milli Fәaliyyәt
Proqramı”nın layihәsi rәy vә tәkliflәrin verilmәsi
mәqsәdi ilә müvafiq nazirliklәrә vә dövlәt
qurumlarına göndәrilmiş, hazırda hәr iki layihә
sәnәdlәri müzakirә mәrhәlәsindәdir.

2. Azәrbaycan Respublikasında әlilliyi olan
şәxslәrin tәhsilinin tәşkili formaları

Son illәr әrzindә Azәrbaycan Respublikasında
tәhsilin inkişafı istiqamәtindә mühüm nailiy -
yәtlәr әldә edilmişdir. Hәyata keçirilәn dövlәt
proqramları çәrçivәsindә ölkәnin bütün region -
larında ali vә ümumi tәhsilin infrastruk turu
әhәmiyyәtli şәkildә yenilәnmişdir. Ölkәdә
tәhsilin müasir tәlәblәrә cavab verәn normativ-
hüquqi bazası yaradılmışdır. Ali tәhsildә Bolon -
ya Bәyannamәsindәn irәli gәlәn başlıca prin -
siplәrin tәtbiqi, tәhsil müәssisәlәrinin müasir
informasiya vә elmi-metodiki tәminatı, tәhsil
infrastrukturunun yenilәnmәsi, dәrsliklә tәmi -
natın yaxşılaşdırılması, ucqar kәnd mәktәb -
lәrinin pedaqoji kadr tәminatı, mәktәbәqәdәr vә
peşә tәhsili xidmәtlәrinin müasir tәlәblәr
sәviyyәsindә qurulması mәqsәdi ilә dövlәt
proqramları qәbul edilmiş, layihәlәr hәyata
keçirilmişdir. Bütün bunlarla yanaşı, ali vә
ümumtәhsil müәssisәlәrinin tәlәbә, şagird vә
mәzunlarının keyfiyyәt göstәricilәrinin yaxşılaş -
dırılması aktual mәsәlәlәrdәndir. Ali vә ümum -
tәhsil üzrә dәrsliklәrin elmi vә metodiki baxım -
dan tәkmillәşdirilmәsinә ehtiyac vardır.

Azәrbaycan Respublikasında әlilliyi olan
şәxslәrin tәhsilinin tәşkili formaları aşağıdakı
kimidir:

Evdә tәhsil 
• evdә tәhsilә cәlb olunmuş әlilliyi olan uşaq

tәcrid olunmuş qaydada tәhsil alır; 

• xüsusi tәhsil mәktәblәrinin fәaliyyәt göstәr -
diyi әrazini әhatә edir.

Xüsusi tәhsil 
• әlillik növünә görә tәşkil olunur;
• adәtәn internat tipli olur. 
İnteqrasiyalı tәhsil

• әlilliyi olan uşaqlar öz icmasında (yaşadığı
әrazi üzrә) ümumtәhsil mәktәblәrinә gedir;

• xüsusi siniflәrdә tәhsil alırlar.
İnklüziv tәhsil
• әlilliyi olan uşaqlar ümumtәhsil mәk tәb lәrdә

digәr hәmyaşıdları ilә eyni sinifdә key fiyyәtli
tәhsil alır;

• uşağın sistemә deyil, sistemin uşağa uyğun -
laşmasını nәzәrdә tutur;

• nәticә etibarı ilә inklüziv tәhsil inklüziv cә -
miyyәtin qurulmasına xidmәt edir.  

Yuxarıda qeyd olunan әlilliyi olan şәxslәrin
tәhsilinin tәşkili formaları yalnız ümumtәhsil
mәktәblәrini әhatә edir. Qeyd edilmәlidir ki,
әlilliyi olan şәxslәrin tәhsili zamanı diqqәt yalnız
mәktәblәrә deyil, ali tәhsil müәssisәlәrinә dә
yönәldilmәlidir.

Bununla yanaşı, aparıcı beynәlxalq tәş -
kilatların statistik tәhlillәri Azәrbaycan tәhsilinin
beynәlxalq rәqabәtә davamlılıq göstәricilәrinin
vә Azәrbaycan Respublikasının әrazisindә yerlә -
şәn ali tәhsil müәssisәlәrinin reytinq sәviy -
yәsinin yüksәldilmәsinin zәruri olduğunu gös -
tәrir.

2014-cü ildәn “Əlilliyi olan şәxslәrin Azәr -
baycanın ali tәhsil müәssisәlәrinә inteqra si -
yasının tәmәlinin qoyulması” (ESFIDIP) adlı
Tempus layihәsi hәyata keçirilir. Layihәnin
mәqsәdi әlilliyi olan şәxslәrin Azәrbaycanın ali
tәhsil müәssisәlәrinә inteqrasiyasına zәmin
yaradılması, bu sahәdә Avropa tәcrübәsinin
Azәrbaycan  universitetlәrindә tәtbiq edilmәsi,
Azәrbaycanın ali tәhsil müәssisәlәrinә әlilliyi
olan tәlәbәlәrin cәlb edilmәsi vә dәstәklәnmәsi
üçün uyğun siyasәtin vә tәlimatların hazır -
lanması, ali tәhsil müәssisәlәrindә tәlәbәlәrin,
müәllimlәrin vә işçilәrin tәlim lәndirilmәsi, yerli
tәrәfdaş universitetlәrdә (ilkin olaraq Xәzәr Uni -
versiteti (koordinator), Gәncә Dövlәt Univer -
siteti, Naxçıvan Dövlәt Univer siteti, Sumqayıt
Dövlәt Universiteti, Lәnkәran Dövlәt Uni -
versiteti vә Azәrbaycan Dövlәt İqtisad Uni -
versiteti) “Əlilliyi olan tәlәbәlәr üçün Mәr -

kәz”lәrin yaradılması vә layihә barәdә icti maiy -
yәtin mәlumatlandırılmasından ibarәtdir [7]. 

3. Əsas problemlәr 
Əlilliyi olan şagird vә tәlәbәlәrin rastlaşdığı

bir çox problem var ki, onlar inklüziv cәmiyyәtin
yaranmasına vә ümumiyyәtlә, әlilliyi olan
şәxslәrin tәhsilinә ciddi әngәllәr törәdir. Başlıca
problem ölkәmizdә inklüziv tәhsil sisteminin
geniş tәtbiq olunmamasıdır.

Müyәssәr sosial infrastrukturun olmadığı
şәraitdә tәhsillә bağlı proqramlar da heç bir ciddi
sәmәrә verә bilmәz. Hazırkı nәqliyyat strukturu,
küçәlәrin vә yolların quruluşu әlilliyi olan
şәxslәrin müstәqil hәrәkәtinә ciddi ma neәlәr
törәdir. İndiki vәziyyәtdә istәnilәn növ әlillikdәn
әziyyәt çәkәn şagird yaxud tәlәbәnin tam
müstәqil şәkildә tәhsil müәssisәsinә qәdәr yol
qәt etmәk imkanları olduqca mәhduddur, bәzi
hallarda isә mümkün deyildir. Hәtta dövlәt
qurumlarının, tәhsil müәssisәlәrinin vә şirkәt -
lәrin bir çoxunun binası da müyәssәrlik cәhәtdәn
geri qalaraq әlilliyi olan şәxslәrin hәrәkәti üçün
uyğunlaşdırılmamışdır. Tәlәbә yataqxanalarında
vә kitabxanalarda da bu mәsәlәdә problemlәr
vardır.

Digәr bir ciddi problem isә әlilliyi olan
şәxslәrin ali tәhsil müәssisәlәrinә qәbul imtahanı
zamanı üzlәşdiyi çәtinliklәrlә bağlıdır. İlk olaraq
qeyd etmәk lazımdır ki, tәlәbә qәbulu imta ha -
nının tәşkili zamanı sağlamlıq imkanları mәhdud
şәxslәrin ehtiyaclarına diqqәt yetirilmir. Onlar
sağlamlıq imkanları qaydasında olan şәxslәrlә
eyni mühitdә rәqabәt aparmalı olurlar, ehti -
yaclarına uyğun imtahan materialları ilә, әlilliyi
olan şәxslәrlә bağlı digәr dәstәklәyici texnoloji
avadanlıqlarla tәmin edilmirlәr. Bu da qaçılmaz
olaraq onların perspektivlәrinә mәnfi tәsir edir.

Əlilliyi olan şәxslәrin tәhsil sahәsindә üzlәş -
diyi digәr problemlәrdәn biri dә onlara göstәrilәn
yanlış vә mәnfi münasibәtdir. Bu cür halların
azaldılmasında maariflәndirmә işlәri әsas rol
oynaya bilәr. Hәm tәhsil müәssisәlәrinin daxi -
lindә, hәm dә media tәrәfindәn bütün icti -
maiyyәtdә sağlamlıq imkanları mәhdud şәxslәrә
qarşı belә davranışların yolverilmәzliyi, mәnfi
tәrәflәri, onların malik olduqları bacarıq vә iş
potensialı barәdә mütәmadi tәbliğatın vә mә -
lumatlandırmanın aparılması vacib mәsә lәlәrdәn
biridir.

4. Əlilliyi olan şәxslәrin  ali tәhsilә çıxış im -
kanlarının yaxşılaşdırılması sahәsindә  bey -
nәlxalq tәcrübә

Böyük Britaniya
Britaniya Tәhsil Nazirliyi, tәlәbә qәbul ko -

missiyaları vә dövlәt universitetlәrinin әlilliyi
olan tәlәbәlәrә vә abituriyentlәrә göstәrdiyi diq -
qәt nәzәrә çarpır. Ali tәhsil müәssisәlәrinә qәbul
imtahanlarına girәn sağlamlıq imkanları mәhdud
abituriyentlәr üçün xüsusi test kitab çaları (görmә
qabiliyyәti mәhud şәxslәr üçün Brayl әlifbası ilә
hazırlanan) hazırlanır, onlara әlavә vaxt (adәtәn
30-60 dәqiqә)  vә  imtahana xüsusi hazırlıq mate -
rialları da verilir. Bәzi orta vә ali tәhsil müәs -
sisәlәrindә hәtta xüsusi dәstәklәyici tex noloji
avadanlıqlar vardır [8].

Bütün universitetlәr vә mәktәblәr 2010-cu il -
dә qüvvәyә minәn Bәrabәrlik Aktı Qanunu çәr -
çivәsindә әlilliyi olan tәlәbәlәr üçün hәm tәhsil
müәssisәsinin binası vә kitabxanası, hәm dә ya -
taqxanasında bütün mümkün şәraitin yara dılması
öhdәliyinә sahibdirlәr.

Son olaraq isә qeyd edilmәlidir ki, istәr
Böyük Britaniya, istәrsә dә bir çox digәr ölkә -
lәrdә әlilliyi olan şәxslәrin tәhsil sahәsindә
üzlәşdiyi problemlәrdәn biri dә onlara göstәrilәn
münasibәtdir. Bu problemin hәlli o qәdәr asan
olmasa da, Britaniya mәktәblәri bu istiqamәtdә
müәyyәn addımlar atmışlar. Tәhsil Nazirliyi vә
digәr qeyri-hökumәt tәşkilatlarının birlikdә ha -
zırladıqları proqramlar bu sahәdә hәm maarif -
lәndirmә işlәrinin aparılmasında, hәm dә cәza
mexanizmlәrinin yaradılmasında istifadә edilir.
Maariflәndirmә işlәrindәn bir neçәsi bunlardır –
şagirdlәrin iştirakı ilә keçirilәn yı ğıncaqlar,
mәktәb rәhbәrliyinin mütәmadi olaraq apardığı
tәbliğat kampaniyaları vә mәktәb kol lektivi
tәrәfindәn hazırlanan müxtәlif video çarxlar [9]. 

Türkiyә 
Türkiyәdә sağlamlıq imkanları mәhdud

şagirdlәrә dövlәt qayğısı 1997-ci ildәn etibarәn
nәzәrә çarpacaq dәrәcәdә artmışdır. 2005-ci ildә
qәbul edilәn Əlillik Haqqında Qanuna әsasәn,
heç bir şagird sağlamlıq imkanlarının mәh -
dudluğuna görә tәhsildәn kәnar qala bilmәz [10].
2006-cı ildә ölkәdә Xüsusi Tәhsil Xidmәtlәrinә
dair Qanun qәbul edilmişdir. Qanunda sağlamlıq
imkanları mәhdud şagirdl әrlә bağlı görülmәli
işlәr, onların haqları kimi müxtәlif mәsәlәlәr yer

almışdır. Türkiyә Tәhsil Nazirliyi vә onun yerli
şöbәlәri bu qanuna әsasәn, doğulduğu andan
әlillik dәrәcәsi olduğu müәyyәn edildiyi tәq -
dirdә, uşağı qarşıdakı 6 il әrzindә izlәyir, uşağın
ona uyğun tәhsil proqramı ilә tәmin olun ması
üçün çalışır. Burada әsas mәqsәd şa girdi inklüziv
tәhsil ilә tәmin etmәkdir ki, bunun üçün dә müm -
kün olduğu qәdәr bu qәbildәn olan şagirdlәrin
sağlamlıq problemi olmayan hәm yaşıdları ilә bir
yerdә tәhsil alması üçün işlәr görülür.

Türkiyәdәki xüsusi tәhsil müәssisәlәrindә
tәhsil alan şagirdlәrin faydalandığı digәr xidmәt
isә pulsuz nәqliyyatdır. Onlar tәhsil müәssisәlәri
tәrәfindәn tәşkil edilәn avtobus xidmәtindәn
istifadә edәrәk tәhsil müәssisәlәrinә vә evlәrinә
gedib-gәlә bilirlәr. Türkiyә Tәhsil Nazirliyi
xüsusi tәhsil müәssisәlәri açan vә işlәdәn hüquqi
şәxslәrin sağlamlıq imkanları mәhdud şagirdlәrә
çәkdiyi xәrcin böyük bir qismini ödәyir. Türkiyә
Tәhsil Nazirliyi, tәlәbә qәbul komissiyası vә
dövlәt universitetlәrinin dә әlilliyi olan tәlәbәlәrә
vә abituriyentlәrә göstәrdiyi diqqәt nәzәrә çarpır.
Ali tәhsil müәssisәlәrinә qәbul imtahanlarına
girәn әlilliyi olan abituriyentlәr üçün xüsusi test
kitabçaları hazırlanır, onlara әlavә vaxt (adәtәn
30 dәqiqә) verilir. Bundan başqa, әlilliyi olan
abituriyentlәr “xüsusi növ” kateqoriyasına daxil
edilir ki, bu da onlara qiymәtlәndirmә zamanı
әlavә balların verilmәsinә imkan yaradır. Ali
tәhsil müәssisәlәrindә tәhsil alan tәlәbәlәrә
müxtәlif universitetlәr müxtәlif maddi güzәştlәr
edirlәr. Bәzi dövlәt universitetlәri tәlәbәlәri ta-
mamilә tәhsil haqqından azad edir, bәzilәri isә
tәlәbәlәrin tәhsillә bağlı digәr xәrclәrini qar -
şılayır.

Estoniya
Avropa Birliyinә 2004-cü ildә qoşulan Esto -

niyada sağlamlıq imkanları mәhdud uşaq vә
tәlәbәlәrin tәhsillә tәminatı istiqamәtindә nәzәrә
çarpacaq işlәr görülmüşdür. Əlilliyi olan şәxslәrә
qarşı diskriminasiya Bәrabәr Davranış Aktı ilә
qadağan olunmuşdur. Ölkәnin әlilliyi olan şәxs -
lәrlә bağlı dövlәt siyasәti 2006-cı ildә Birlәşmiş
Millәtlәr Tәşkilatı tәrәfindәn qәbul edilәn  “Əlil -
lәrin hüquqları haqqında” Konven siyaya bö yük
ölçüdә uyğunlaşdırılmışdır.

Ölkә Konstitusiyası vә qanunvericiliyi sağ -
lamlıq imkanları mәhdud uşaqlara normal
mәktәblәrdә tәhsil almaq haqqı versә dә, reallıq

olduqca fәrqlidir. Çünki mәktәblәr hәlә dә bu
kateqoriyadan olan şagirdlәr üçün uyğun hala
gәtirilmәyib.

Sağlamlıq imkanları mәhdud şagirdlәr üçün
fәrdilәşdirilmiş adekvat kurikulumlar hazırlanır.
Bu kurikulumlar yalnız xüsusi tәhsil ocaq larında
deyil, normal mәktәblәrdә dә tәtbiq edilir (xüsusi
tәlim kursları keçmiş müәllimlәr tәrә findәn).
Lakin ölkәdә kadr çatışmazlığı vә tәlim kurs -
larının xüsusi qaydada tәşkil edilmә mәsi bir çox
şagirdlәrin normal mәk tәbdәn kәnar qal masına
sәbәb olur. İnklüziv tәhsil qanunla tanı naraq qә -
bul edilmişdir vә bu istiqamәtdә ciddi işlәr gö -
rülmüşdür [11].

Ali tәhsil müәssisәlәrindә әlilliyi olan tәlә -
bәlәrә müxtәlif güzәştlәr verilir. İnternatlarda
böyümüş vә sonradan universitetә daxil olmuş
tәlәbә xüsusi tәqaüd üçün universitetә müraciәt
edә bilәr. Bu halda, onun alacağı mәblәğ 60-510
avro arası dәyişir. Bundan әlavә, digәr ehtiyacı
olan tәlәbәlәr kimi әlilliyi olan şәxslәr dә hәm
orta mәktәbdә, hәm dә ali mәktәbdә oxuyan
zaman maliyyә yardımı alırlar. Ən yüksәk mәb -
lәği doktorantura pillәsinin tәlәbәlәri alırlar.
Lakin ölkәdә tәhsil sahәsindә, әsasәn dә sağ -
lamlıq imkanları mәhdud şagirdlәrlә işlәyә bilә -
cәk müәllim vә pedaqoqların kәskin çatış mazlığı
müşahidә edilir. Bundan başqa, Avropa Birliyinә
qoşulmasına baxmayaraq Estoniyadakı tәhsil
müәssisәlәrinin böyük әksәriyyәti hәlә dә әlilliyi
olan şәxslәr üçün uyğunlaşdırılmamışdır.

Nәticә vә tәkliflәr
Azәrbaycanda әlilliyi olan şәxslәrin  ali

tәhsilә çıxış imkanlarının yaxşılaşdırılması üçün
aşağıdakı tәdbirlәrin hәyata keçirilmәsi mәq -
sәdәuyğundur:

• Ali tәhsil müәssisәlәrinin, kitabxanaların vә
tәlәbә yataqxanalarının infrastrukturunun әlil -
liyi olan şәxslәr üçün uyğunlaşdırılması; 

• Qәbul imtahanları vaxtı әlilliyi olan şәxslәrә
әlavә imtahan vaxtının verilmәsi, onların dәstәk -
lәyici texnoloji avadanlıqlarla vә ehtiyaclarına
uyğun imtahan materialları ilә tәmin edilmәsi;

• Ali tәhsil müәssisәsinә qәbul olan әlilliyi
olan tәlәbәnin dövlәt vә ya universitet tәrәfindәn
maddi dәstәklә tәmin olunması;

• Ali tәhsil müәssisәlәrindә әlilliyi olan
tәlәbәlәr üçün xüsusi fәrdi proqramların ha -
zırlanması;

• Görmә qabiliyyәti mәhdud şәxslәr üçün
tәhsil müәssisәlәrindә kitabxananın yaradılması
vә ya mövcud kitabxanaların onlara uyğunlaş -
dırılması, xüsusi şriftlәrlә, brayl әlifbası ilә
dәrsliklәrin çap olunması vә onların xüsusi -
dәstәklәyici texnoloji avadanlıqlarla tәmin
olunması.

“Əlilliyi olan şәxslәrin Azәrbaycanın ali tәhsil
müәssisәlәrinә inteqrasiyasının tәmәlinin qo -
yulması” (ESFIDIP) adlı Tempus layihәsinin,
qonşu Türkiyәnin vә inkişaf etmiş Böyük Brita -
niyanın әlilliyi olan şәxslәrin ali tәhsili sahәsindә
apardığı işlәri ölkәmiz üçün nümunә sayıla bilәr.

Current situation and key challenges

in access to education for persons
with disabilities in Azerbaijan 

Summary
The article highlights the legal basis for the

education of people with disabilities in
Azerbaijan, the forms of education for disabled
people, the main problemsandinternational
experience in this area, as well as recom -
mendations for elimination of existing problems.

В.Гасанов
Существующее положение и основные

проблемы доступа к образованию для лиц
с инвалидностью в Азербайджане

для реализации образовательных прав инва -
лидов и формы организации образования для
инвалидов в Азербайджане, изучен меж -
дународный опыт и выявлены основные
проб лемы в этой области. Представлены ре -
ко мендации по устранению существующих
проблем.

